
DE Ol EST IN SA RETZA SU GIASSU INTERNET WWW.LIMBASARDASUDSARDIGNA.IT

S U GIASSU INTERNET WWW.LIMBASARDASUDSARDIGNA.IT, FATU CUN SU DINAI INTEGRATIVU CHI PO SU 2013 SA REGIONI AUTONOMA DE SARDIGNA

AT POSTU AT POSTU A DISPOSITZIONI PO IS PROGETUS DE AVALORAMENTU E AMPARU DE SA LINGUA SARDA, CUNFORMAS SA L.R. 6/2012.ART. 2 COMMA 13,
A INTEGRATZIONI DE IS RISORSAS POSTAS A DISPOSITZIONI CUN SA L.482/99 ARTT. 4 E 15 "NORMAS A AMPARU DE IS MINORIAS LINGUISTICAS STORICAS”, FAIT
PARTI DE IS INTERVENTUS A FAVORI DE SA PRUMOTZIONI BISIBBILI DE SA LINGUA SARDA, SUTAPOSTA A AMPARU.

Limba Sarda

SU GIASSU EST DE UNU TOTU FATU IN LINGUA SARDA: IN SA STRUTURA, IN IS CUNTENUTUS DE IS SETZIONIS DIFERENTIS E IN IS BOXIS E IN IS ELEMENTUS
PURAMENTI TENNICUS.

CUSTU PO DIMOSTRAI CHI SA LINGUA SARDA SI PODIT UMPERAI CUN FATZILITADI IN CUNTESTUS DIFERENTIS, DE CUSSUS CULTURALIS E LINGUISTICUS A
CUSSUS PROFESSIONALIS, TENNICUS E DE SPETZIALIZATZIONI TENNOLOGICA ARTA, CUMENTI EST Ol SA PROGRAMMATZIONI INFORMATICA.

SU GIASSU TORRAT A PORTAI TOTU SU CAMMINU FATU FINTZAS A ORA PO SA LENGUA SARDA DE SA PROVINTZIA DE SU CAMPIDANU DE MESU APUSTIS
ACUMMONADA, CUN SA L.R. 2/2016, IN SA PRUS MANNA PROVINTZIA DE SU SUD SARDIGNA, A SA CHI APARTENIT SU GIASSU, CUMENTI A ENTI E CUMENTI A
TERRITORIU.

EST POSSIBBILI CASTIAI PO DONNIA ANNUALIDADI, A INGHITZAI DE SU 2006 FINTZAS A OCANNU, TOTUS IS ATIVIDADIS E IS INTERVENTUS FATUS CUN UNU
PROSPETU DE IS SPESAS FATAS E RENDICONTADAS, ANNU PO ANNU, DE SU DINAI ARRITZIU, DE IS FINANTZIAMENTU REGIONALIS.

TOTUS IS INFORMATZIONIS ASUBA DE IS ATIVIDADIS FATAS E DE IS ATIVIDADIS GIAI CUMENTZADAS DE IS SPORTELLUS DE LINGUA SARDA, DE IS CURSUS DE
FORMATZIONI, AICI CUMENTI A SU CUNTENUTU DE IS CIRCAS CULTURALIS E LINGUISTICAS,A 1S AINAS DIDATICAS ETOTU ( DISPENSAS DE IS INSENNIANTIS,
ESERTZITZIUS, DITZIONARIUS, GRAMMATICAS, E AICI SIGHENDI) FUNT A DISPOSITZIONI DE TOTUS IS UMPERADORIS CHI PODINT CASTIAI E UMPERAI PO
APROFUNDAMENTU E PO STUDIU UNU PATRIMONIU CULTURALI DE IMPORTU, POSTU A DISPOSITZIONI DE TOTUS.

SU GIASSU EST STETIU FATU IN SU RESPETU DE IS INDITUS NOUS DE GHIA PO SU SETIU DE IS GIASSUS DE S’AMMINISTRATZIONI PUBRICA SVILUPADAS DE
S’AGID (AGENTZIA PO S’ITALIA DIGITALI), E RESPETAT SA NORMATIVA ASUBA DE S'ATZESSIBBILIDADI DE 1S GIASSUS "WEB®, E PRESENTAT UNA STRUTURA DE
TIPOLOGIA "RESPONSIVE", EST A NAI CHI CONNOSCIT SU SUPORTU CHI INNUI EST ABERTU (PC, TABLET O MOBILE) E SI NCI CUNFORMAT IN MANERA AUTOMATICA
DIAICI DE PERMITI UNU GOSU DE IS CUNTENUTUS CRARU E DE PROFETU A IS UMPERADORIS.

SU PROGETU IN PRUS EST PRESENTI, PO MEDIU DE IS CANALIS "SOCIAL" UFITZIALIS, IN IS PIATAFORMAS "FACEBOOK" E "YOUTUBE".

